Cyfoeth Naturiol Cymru yn cryfhau ei ffocws ar feysydd allweddol a chyfrifoldebau craidd
Bydd Cyfoeth Naturiol Cymru (CNC) yn gwneud newidiadau pwysig i'w strwythur, gan ei alluogi i gryfhau ei ffocws ar feysydd lle gall gael yr effaith fwyaf ystyrlon ar bobl a natur. 
Yn dilyn ymgynghoriad helaeth â staff, ac ar ôl ystyried adborth manwl gan Undebau Llafur, bydd CNC yn symleiddio ei weithgareddau ac yn canolbwyntio ei adnoddau ar ddarparu gwasanaethau hanfodol na all neb ond CNC eu darparu. Bydd yn buddsoddi mewn meysydd blaenoriaeth a fydd yn gyrru buddion hirdymor i amgylchedd naturiol Cymru gan gynnwys cryfhau ymdrechion i wella ansawdd dŵr a monitro.
Bydd y newidiadau, sydd bellach wedi'u cymeradwyo gan Fwrdd CNC, yn sicrhau bod y sefydliad mewn sefyllfa well i gyflawni amcanion ei gynllun corfforaethol i gefnogi adferiad natur, mynd i'r afael â newid yn yr hinsawdd, a lleihau llygredd.
Dywedodd Syr David Henshaw, Cadeirydd CNC:  
"Ein nod yw sicrhau bod pob punt o gyllid cyhoeddus yn cael ei defnyddio'n effeithlon ac yn effeithiol, gan ganolbwyntio ar fynd i'r afael ag argyfwng yr hinsawdd, adfer bioamrywiaeth, a risgiau amgylcheddol. Bydd y newidiadau rydyn ni'n eu gwneud nawr yn ein helpu i wneud gwahaniaeth yn y meysydd pwysicaf.
"Mae'r broses hon nid yn unig yn bwysig o ran delio â chyfyngiadau ariannol ond hefyd yn ymwneud â rhoi CNC yn y sefyllfa orau i fynd i'r afael â'r materion amgylcheddol mwyaf dybryd. Nod pob penderfyniad yw gwneud gwahaniaeth yn y meysydd lle mae ei angen fwyaf.
"Er y bydd rhai gweithgareddau'n cael eu haddasu neu eu cyflwyno'n wahanol, bydd y newidiadau'n golygu y bydd adnoddau ar gael i'w buddsoddi yn y meysydd pwysicaf. Bydd hyn yn caniatáu i CNC barhau â'i rôl arwain wrth ddiogelu adnoddau naturiol Cymru, gan sbarduno newid cadarnhaol ar gyfer cenedlaethau'r dyfodol."
Er bod CNC wedi ymrwymo i fuddsoddi mewn meysydd blaenoriaeth, bydd yn rhaid i'r sefydliad atal neu gyfyngu rhai gwasanaethau i sicrhau bod adnoddau'n cael eu defnyddio mor effeithlon ac effeithiol â phosibl.
Yn dilyn ymgynghoriad gan yr Undebau Llafur, mae nifer o gynigion wedi'u haddasu, gan leihau nifer y rolau sydd i'w dileu o'r strwythur sefydliadol. Mae'r newid hwn yn effeithio'n uniongyrchol ar 120 aelod o staff a lle bo modd, byddant yn cael eu hadleoli yn y sefydliad.
Mae'r newidiadau hyn yn adlewyrchu ymrwymiad CNC i ystyried safbwyntiau staff drwy gydol y broses.
Yn dilyn cymeradwyaeth y Bwrdd bydd rhai gwasanaethau'n cael eu lleihau neu eu darparu'n wahanol, gan gynnwys meysydd fel darparu adnoddau hamdden ar y tir sydd yn ein gofal a chyfieithu ar y pryd.
Yn ogystal, bydd rhai gweithgareddau sydd y tu allan i gyfrifoldebau statudol CNC neu sy’n cael llai o effaith ar flaenoriaethau amgylcheddol allweddol yn dod i ben. Mae hyn yn cynnwys rhoi’r gorau i gynnal gwasanaeth llyfrgell ffisegol. Bydd y gweithrediadau arlwyo a manwerthu yn y Canolfannau Ymwelwyr hefyd yn dod i ben. Bydd mwy o wybodaeth am hyn yn cael ei ddarparu mewn tri chyfarfod cyhoeddus: Ynyslas (Dydd Llun, 25 Tachwedd, 7pm); Bwlch Nant yr Arian (Dydd Mawrth, 26 Tachwedd, 6:30pm); a Choed y Brenin (Dydd Mercher, 27 Tachwedd, 6:30pm)   
Lle mae newidiadau yn y gwasanaethau y bydd CNC yn eu cynnig, bydd yn gweithio'n agos gyda chwsmeriaid, partneriaid a rhanddeiliaid i drosglwyddo'n esmwyth, gan sicrhau bod gwybodaeth ac adnoddau yn cael eu trosglwyddo'n brydlon i eraill lle bo hynny'n bosibl.
 Ychwanegodd Syr David:
"Rydym yn hynod ddiolchgar am yr ymroddiad a'r gwytnwch y mae ein staff wedi'i ddangos drwy gydol y cyfnod hwn o newid. Rydym yn gwybod bod hwn wedi bod yn gyfnod heriol, ac rydym yn cydnabod yr ansicrwydd y mae llawer wedi'i brofi. Nid ailstrwythuro oedd unig nod y broses hon, ond hefyd ail-lunio ein sefydliad gyda ffocws clir ar y dyfodol.
"Rydym yn deall bod cost bersonol i'r newidiadau hyn, ac rydym wedi ymrwymo i gefnogi ein tîm wrth i ni symud ymlaen. Gyda'n gilydd, rydym yn adeiladu sefydliad cryfach, mwy effeithlon, a fydd yn parhau i ddiogelu a gwella amgylchedd naturiol Cymru ar gyfer cenedlaethau'r dyfodol."

DIWEDD


Nodiadau i olygyddion
· Mae cymeradwyaeth y Bwrdd yn caniatáu i CNC wneud arbedion o £12m erbyn 2025-26 mewn perthynas â chyllid cymorth grant CNC 

· [bookmark: _Hlk181707782]Byddwn yn dileu 233 o swyddi o'r strwythur sefydliadol — y mae 113 ohonynt yn swyddi gwag. Mae hyn yn golygu y bydd 120 o swyddi gwag yn cael eu tynnu o'r strwythur erbyn mis Ebrill 2025. Fodd bynnag, mae tua 200 o swyddi gwag parhaus a swyddi newydd y byddwn yn eu defnyddio ar gyfer cyfleoedd adleoli.

· Gellir gweld y manylion ar Dudalen Wybodaeth yr Achos dros Newid: 

· Bydd mwy o wybodaeth am y Cyfarfodydd Cyhoeddus ar gael ar ein sianeli cymdeithasol 

[bookmark: _Toc181790472]Cyflwyniad gan Fwrdd CNC ar eu penderfyniadau yn dilyn ymgynghori â’r Undebau Llafur
Hoffai Bwrdd a Thîm Gweithredol CNC ddiolch o galon i gynrychiolwyr yr Undebau Llafur, eu haelodau, a chydweithwyr yn CNC am ymgysylltu â phroses ymgynghori’r Achos dros Newid mewn ffordd broffesiynol ac adeiladol. Mae’r Bwrdd a’r Tîm Gweithredol o’r farn bod y broses graffu ac ansawdd yr adborth gan gydweithwyr wedi bod o fudd mawr wrth ein helpu ni i wella’r Achos dros Newid. 
Mae’r Bwrdd, y Tîm Gweithredol a’r Tîm Arwain wedi ystyried yr ymateb ysgrifenedig yn ofalus ochr yn ochr â’r sylwadau manwl ac mae’r ddogfen hon yn amlinellu ymateb sefydliadol ffurfiol CNC i’r Undebau Llafur. 
[bookmark: _Toc181790473]Pennu’r Cyfeiriad Strategol
Rôl y Bwrdd yw pennu cyfeiriad strategol y sefydliad. Mae’r Cynllun Corfforaethol “Byd Natur a Phobl yn Ffynnu Gyda’n Gilydd” yn amlinellu gweledigaeth, cenhadaeth, ac amcanion llesiant y Bwrdd ar gyfer y sefydliad hyd at 2030. Y Cynllun Corfforaethol yw conglfaen ein sefydliad a’r golau sy’n ein tywys. 
Nid yw’r rheidrwydd i weithredu ar fyrder i ateb yr her driphlyg o ganlyniad i’r argyfyngau natur, hinsawdd a llygredd wedi lleihau dros y 18 mis diwethaf. Yn wir, cawn ein hatgoffa bob dydd am yr angen gwirioneddol i weithredu. Yn wyneb hyn, mae llawer o gydweithwyr wedi amau amseriad yr Achos hwn dros Newid. Y gwir amdani yw bod CNC, fel gweddill y sector cyhoeddus yng Nghymru yn gweithredu mewn amgylchedd economaidd anodd. Os na wynebwn y pwysau ariannol hyn yn awr, byddwn yn cael ein gorfodi i barhau â’r cylch di-baid o doriadau o flwyddyn i flwyddyn er mwyn mantoli’r gyllideb bob blwyddyn. Mae’r Bwrdd a’r Tîm Gweithredol o’r farn y byddai dull gweithredu o’r fath, er y byddai’n haws mewn sawl ffordd, ond yn cynyddu’r pwysau llwyth gwaith ar gydweithwyr ac yn atal pawb rhag cyflawni camau hanfodol er budd natur ac o ran yr hinsawdd yn ystod gweddill y ddegawd – a honno’n ddegawd hollbwysig. 
Bu’r Cynllun Corfforaethol yn drobwynt gyda CNC yn newid i ddod yn sefydliad sy’n canolbwyntio ar ganlyniadau, gyda’n gwerthoedd, sef ‘perthyn, beiddgar, ystyriol a dyfeisgar’, yn flaenllaw ym mhopeth a wnawn. Prif flaenoriaeth y Bwrdd yw cyflawni’r amcanion llesiant a’r camau i’w cymryd yn y Cynllun Corfforaethol. Mae’n hollbwysig ein bod yn sicrhau bod pawb yn y sefydliad yn canolbwyntio ar y pethau hynny na allant ond gael eu gwneud gennym ni a’r pethau sy’n cael yr effaith fwyaf er budd natur, o ran yr hinsawdd, ac er mwyn atal llygredd hyd yr eithaf. 
[bookmark: _Toc181790474]Datblygu ffyrdd o weithio
Drwy weithredu’r Achos dros Newid bydd hynny’n rhoi’r sefydliad ar lwybr tuag at gadernid a sefydlogrwydd ariannol. Fodd bynnag, nid yw hyn yn golygu bod y sefydliad yn sefyll yn ei unfan. Mae’r Bwrdd a’r Tîm Gweithredol yn cydnabod y bydd angen i ni barhau i ymaddasu a newid mewn ymateb i amgylchiadau sy’n newid oherwydd amrywiaeth o ffactorau, o rai byd-eang i rai penodol i Gymru. Cawn ein tywys gan y cynllun corfforaethol a'n gwerthoedd, wrth i ni ganolbwyntio ar gyflawni hyd at 2030 a'n gosod ar y ffordd i ddelio â’r heriau anoddach sydd i ddod yn y degawdau hyd at 2050. 
Disgwyliad y Bwrdd a’r Tîm Gweithredol yw y bydd yn rhaid i ni barhau i addasu ein ffyrdd o weithio, a bod yn ystwyth ac yn hyblyg yn wyneb amgylchiadau newidiol a phrofi adnoddau a dulliau arloesol. Bydd y Bwrdd a’r Tîm Gweithredol yn parhau i asesu eu ffordd eu hunain o weithio, gan adolygu’r trefniadau llywodraethol a threfniadol yn barhaus i sicrhau eu bod yn diwallu anghenion newidiol y sefydliad. #
[bookmark: _Toc181790475]Symud at weithredu
Wrth i gyfnod ymgynghori'r achos dros newid ddod i ben, mae'r ffocws nawr yn troi at weithredu. 
Yn ystod yr ymgynghoriad, daeth swyddi gwag newydd i'r amlwg wrth i gydweithwyr adael y sefydliad. Mae'r Tîm Arwain wedi manteisio ar y rhain i wneud newidiadau i'w cynigion i adlewyrchu'r adborth gan aelodau'r Undebau Llafur. Mae hyn wedi arwain at adfer rhai swyddi y cynigiwyd yn wreiddiol eu dileu, gyda'r swyddi gwag newydd yn cael eu dileu o'r strwythur. Yn ogystal, mewn nifer fach o achosion, mae rhywfaint o gyllid ychwanegol wedi'i ganfod. Mewn rhai achosion, daethpwyd i gytundeb gyda Pholisi Llywodraeth Cymru i ddefnyddio cyfran o'r grant oedd wedi'i glustnodi ar gyfer ariannu swydd, mewn mannau eraill mae swyddi wedi'u hariannu o incwm taliadau neu, mewn amgylchiadau eithriadol, defnyddiwyd costau nad ydynt yn rhai cysylltiedig â staff i ariannu swyddi. 
[bookmark: _Hlk181017627]Yn ystod y cyfnod ymgynghori daeth gwybodaeth ychwanegol i'r amlwg a oedd yn golygu bod angen i ni ailystyried y cynigion ar gyfer newid yn y Gwasanaeth Cwsmer a'r Gwasanaeth Llyfrgell Tystiolaeth. Gan ddefnyddio'r dull a fabwysiadwyd ar gyfer y comisiwn gwreiddiol, paratôdd y Tîm Arwain ystod o opsiynau yn asesu'r risgiau a'r effeithiau. Cafodd y rhain eu hystyried gan y Grwp Cynllunio ac Adnoddau gydag argymhellion i'r Tîm Gweithredol. Mae hyn wedi arwain at newidiadau sylweddol i'r cynigion ar gyfer y gwasanaeth hyn.
Mae’r newidiadau hyn i’r cynigion yn ymateb i’r ymgynghoriad â’r Undebau Llafur, ac fe’u nodir yn y tabl a ganlyn - sy’n dangos y newid o ble’r oeddem ar ddechrau’r ymgynghoriad i ble’r ydym bellach. Effeithir yn uniongyrchol ar 72 yn llai o rolau ac mae 42 yn llai o rolau i gael eu dileu. 
Mae'r Bwrdd a'r Tîm Gweithredol yn cydnabod bod yr addasiadau hyn wedi helpu i liniaru'r risg o ddiswyddo i gydweithwyr. Mae manylion y newidiadau Grŵp Busnes a’r Gyfarwyddiaeth Gwasanaeth Galluogi wedi'u nodi yn y Datganiadau Ymateb
Mae'r Bwrdd a'r Tîm Gweithredol yn cydnabod y ddeialog a'r ymgysylltiad sylweddol gyda'r Undebau Llafur ar y broses o weithredu'r newid, ac diolch iddynt yn ddiffuant. Mae'r Undebau Llafur wedi cymeradwyo'r dull gweithredu ar gyfer newid.  
Wrth i ni nawr symud i weithredu'r newid mae ein ffocws yn troi at gefnogi ein cydweithwyr a'n ffrindiau drwy'r broses newid. Bydd ystod o gymorth wedi'i deilwra ar gael i unigolion a'u harweinwyr tîm i'w cefnogi yn ystod yr wythnosau nesaf.
	Yr Achos dros Newid oedd yn yr arfaeth

	Math
	Rolau yr effeithir arnynt yn uniongyrchol
	Rolau i'w dileu

	Senglau
	135

	Rolau mewn pwll neu gronfa

	27

	Diweddariad yn dilyn yr ymgynghoriad

	Rolau i'w dileu

	Senglau

	Rolau mewn pwll neu gronfa
	69
	15

	Cyfanswm 
	174
	120

	Rolau gwag i’w dileu
	113

	Cyfanswm Rolau i’w dileu (120 + 113) = 233


[bookmark: _Toc181790476]Edrych i'r dyfodol 
Mae'r Bwrdd a'r Tîm Gweithredol wedi ymrwymo i fynd drwy'r broses newid hon cyn gynted â phosibl, gan ein galluogi i ailffocysu, ar y cyd, ein hegni a'n hangerdd ar ddarparu er budd natur, o ran yr hinsawdd ac er mwyn atal llygredd hyd yr eithaf. Bydd y 12 mis nesaf yn gyfnod pontio. Mae'r Bwrdd a'r Tîm Gweithredol yn disgwyl i gydweithwyr weithio gyda'u Tîm Arwain i adolygu cynlluniau gwaith a naratifau adrannol/grŵp er mwyn cyflawni’r blaenoriaethau. Bydd y dogfennau hyn yn esbonio'n fanylach y ddarpariaeth gwasanaeth newydd a'r cyfleoedd ar gyfer symleiddio prosesau a ffyrdd o weithio.  Mae’r Bwrdd a’r Tîm Gweithredol yn derbyn na fydd pethau’n gweithio’n berffaith bob amser, ond os gwerthuswn yr effaith ac os dysgwn ni, byddan yn cefnogi timau i fod yn arloesol a chymryd mwy o risgiau.
[bookmark: _Toc181790477]Penderfyniadau Bwrdd CNC
Mae’r Bwrdd yn ymrwymedig i arwain y sefydliad drwy’r cyfnod hwn, drwy ddod o hyd i lwybr drwy’r amgylchedd gweithredu ariannol a gwleidyddol newidiol sy’n wynebu’r sefydliad. Nid yw’r penderfyniadau wedi eu gwneud ar fympwy ac mae’r Bwrdd wedi cael sicrwydd gan y Tîm Gweithredol ynglŷn â’r asesiad trylwyr a manwl o risgiau ac effeithiau’r newidiadau ym mhob Grŵp Busnes a Chyfarwyddiaeth Gwasanaethau Galluogi. Er gwaethaf rhai addasiadau i’r swyddi sy’n cael eu dileu yn y Grwpiau Busnes a’r Cyfarwyddiaethau Gwasanaethau Galluogi , ni fydd modd iddynt gwmpasu safbwynt pawb. Y gwir yw nad oes unrhyw arian newydd wedi cael ei nodi yn ystod y cyfnod ymgynghori i alluogi’r Grwpiau Busnes a’r Cyfarwyddiaethau Gwasanaethau Galluogi gamu’n ôl o’u targedau ariannol. 
Yn ystod cyfarfod y Bwrdd ar 5 Tachwedd, cytunodd y Bwrdd i roi’r Achos dros Newid ar waith. Roedd hyn yn cynnwys y penderfyniadau allweddol canlynol:
· bwrw ymlaen â’r gweithgareddau terfynu a chwtogi. Mae’r Bwrdd yn canmol y gwaith ardderchog a wnaed gan y timau hyn a’r ffordd broffesiynol y maent wedi ymddwyn drwy gydol y cyfnod ymgynghori. Mae’r Bwrdd yn pwysleisio nad yw hyn yn adlewyrchu’n bersonol ar yr unigolion na gwerth eu gwaith. Mae’r unigolion hyn wedi bod yn wirioneddol eithriadol. 
· Mae'r Bwrdd yn cydnabod y rôl hanfodol y mae'r Uwch Dîm Arwain wedi'i chwarae wrth arwain cydweithwyr drwy'r newid. Serch hynny, mae mwy o waith o'n blaenau os ydym am gyflawni uchelgais y Bwrdd i bontio'n gyflym ac ymgorffori'r ffyrdd newydd o weithio. Mae'r Bwrdd yn credu y bydd yr Adolygiad o’r Uwch-arweinwyr yn amharu ar hyn ac am y rheswm hwn mae wedi penderfynu peidio â bwrw ymlaen â'r Adolygiad o Uwch-arweinwyr
· Mae Bwrdd CNC wedi cytuno y caiff yr adolygiad o wasanaethau galluogi a rheoli perygl llifogydd ei reoli fel prosiectau fel rhan o’r rhaglen Achos dros Newid. Bydd y Prosiect Gwasanaethau Galluogi yn ail-ffocysu pob swyddogaeth gwasanaeth galluogi i ganolbwyntio ar y cwsmer, er mwyn galluogi ac ysgogi cyflawni arloesol er budd natur, o ran yr hinsawdd ac er mwyn atal llygredd hyd yr eithaf, yn ogystal â lleihau'r baich ar y rheng flaen drwy integreiddio a symleiddio prosesau a thrwy hynny ryddhau capasiti, gyrru effeithlonrwydd a sicrhau mwy o werth am arian. Bydd disgwyl i’r gwasanaeth rheoli perygl llifogydd nodi’r holl opsiynau i arbed £2.1m ynghyd ag asesiad trylwyr o’r risgiau a’r effeithiau i’w hystyried gan y Bwrdd a’r Tîm Gweithredol. 
· Er mwyn adlewyrchu ymrwymiad y Bwrdd i gyflawni’r newid, mae wedi cytuno i sefydlu ‘prosiect gweithredu’r newid’. Bydd hwn yn goruchwylio'r newidiadau blaenoriaethu a gychwynnwyd yn yr achos ar gyfer newid hwn, gan fonitro risgiau, gwybodaeth ariannol ac Adnoddau Dynol i olrhain cynnydd a sicrhau bod y newidiadau a geisir yn cael eu gwireddu.
Mae'r Bwrdd wedi cytuno i symud y targed ariannol o £13m i £12m gyda £10.9m yn cael ei wireddu erbyn 1 Ebrill 2025. Cred y Bwrdd yw bod y risgiau a’r effeithiau sy’n gysylltiedig â chyrraedd y targed o £13m y tu hwnt i'r hyn y gellir ei oddef.
Mae'r Bwrdd yn cydnabod bod y 18 mis diwethaf wedi bod yn anodd, gyda'r rheolaethau recriwtio yn cael effaith ar gyflawni. Nid yw prosiectau newid o'r fath byth yn hawdd, ond mae'r Bwrdd yn credu bod y Timau Gweithredol ac Arwain wedi gwneud y gwaith gorau y gallant gan ddefnyddio eu gwybodaeth a'u profiad helaeth i ailalinio'r sefydliad â'r blaenoriaethau yn y cynllun corfforaethol. Bydd yr achos dros newid, er ei fod yn anodd, yn caniatáu i'r sefydliad symud ymlaen unwaith eto. 
Drwy'r cyfnod ymgynghori hwn, mae'r Bwrdd yn cydnabod i ba raddau y mae Uwch Arweinwyr wedi ymgysylltu â'r Undebau Llafur a'u haelodau, a chydweithwyr, gan wrando ar eu hadborth a gweithredu ar hynny lle y bo’n bosibl. Mae'r Bwrdd yn sicr bod hwn wedi bod yn ymgynghoriad ystyrlon.
Mae Syr David Henshaw, Cadeirydd CNC, a Bwrdd CNC yn cymeradwyo'r achos dros newid ac maent bellach yn gofyn i'r Tîm Gweithredol fynd ati i weithredu. 



